
(...)

Augiere, testament

Au nom de dieu soict scaichent tous
p(rese)ns et advenir que l an mil six cens trente et le dernier
jour du mois de mai avant midi aupres l( )hospital s(ain)t
jacques de villemur ou moy no(tai)re royal soubs(sig)ne et les tesmoings
bas nommes nous serions rendus dans le grand chemin
tendant au lieu des filholz diocese bas montauban et
seneschaucee de tholose regnant nostre souverain
tres( )chrestien prince louis par la grace de dieu
roy de france et de navarre pardevant moy d(it) no(tai)re et en
p(rese)nce desd(its) tesmoings se seroict presentee lerie augiere
femme de anthoine vidal laquelle estant sortie d( )une
cabane ou elle a este mise dans la piece joignant led(it)
hospital et led(it) chemin tendant aux filholz a cause qu( )elle
est ferue de la maladie contagieuse estant neanmoings

par la grace de dieu en son bon sans jugement meoire et
parfaicte cognoissance bien voyant oyant et parlant considerant
qu( )il n( )y a rien de plus certain que la mort ny rien de plus
incertain que l( )h(e)ure d icelle po(ur) estre d( )autant mieulx disposee
lors qu( )il plairra a dieu la rettirer de ce monde a faict
son testament et der(nier)e disp(ositi)on nuncupatifve de ses biens
de son bon gre pure e(t )franche volonte non seduitte ny
subornee ainsi qu( )a dict premierement a invoque le nom de
dieu le suppliant luy vouloir pardonner ses peches et recevoir
son ame en son paradis celeste voulant lad(ite) testatrix que
appres son deces son corps soict ensevely au cimettiere s(ain)t jean
dud(it) villemur selon l( )ordre de la religion refformee dont elle
faict profession a declaire lad(ite) testatrix que led(it) vidal
son mary ne lui a jamais tesmoigne d( )amitie lequel c( )est
abcente de ce pais despuis long temps sans qu( )elle en aye
seu aucunes nouvelles et par ainsi veult qu( )il ne puisse
rien prethendre sur ses biens luy hostant en( )tand qu'elle
peult tout droict de jouissance qu( )il pourroit avoir de ses
biens au moien de leur contract de mariage et en
tous et ch(ac)uns les biens noms droictz voix et actions p(rese)ns
et advenir de lad(ite) augere testatrix icelle a faict institue
et de sa bouche nomme po(ur) son heretier universsel et general
m(aîtr)e jean bonnefous p(rest)bre et viquaire dud(it) villemur auquel
seul elle se recognoist grandement obligee a cause des
acistances qu( )il luy a rendues luy ayant fourny tout ce
qu( )il luy a convenu po(ur) sa nourriture avant e(t )pandant
sa maladie mesme faict beaucoup de fournitures lors
de la maladie d( )ung enfant qu( )elle a qui est decede
puis quelques jours et po(ur) l( )inciter a continuer encore
ses bons offices ce treuvant desnuee de to(u)t moiens et d( )acistance



de toutes au(tr)es personnes po(ur) par led(it) bonnefous incontinant
appres le deces de lad(ite) testatrix pouvoir f(ai)re et disposer
de ses biens et heredite a la vie et a la mort et
tel a declaire lad(ite) augere son testament nuncupatif

et der(nier)e disp(ositi)on de ses biens que veult que vaille
par droict de testament codicille donna(ti)on et par tout au(tr)e
droict uz stil et coustume que mieulx pourra valoir
cassant revoquant et annullant to(u)s au(tr)es testamens et disp(ositi)ons
precedantes qu( )elle pourroit avoir faittes affin que le p(rese)nt
sorte a effect si a pries les tesmoings par elle recogneus
de ceste sienne disp(ositi)on estre memoratifz po(ur) en cas de besoing
en rendre tesmoniage et a moy no(tai)re m( )a requis lui en
rettenir instrument ce qu'ay faict ez presences de
jean seigne marchant jacques lambert aussi marchant
pierre peyrat filz d au(tr)e pierre barthelemi faure
geraud blacquiere jean vacquier passementier de
villemur signes et jean delau cordonnier dud(it) vill(emur)
ne scaichant ny lad(ite) testatrix et moy no(tai)re requis

Seigne, p(rese)nt        Peyrat       Lambert

   Vacquier, p(rese)nt
                                        Faure

Blacquiere, p(rese)nt          Esteverin, not(aire) r(oyal)

